Ave Maris Stella

AVE maris stella,
Dei Mater alma,
atque semper Virgo,
felix caeli porta.

Sumens illud Ave
Gabrielis ore,
funda nos in pace,
mutans Hevae nomen.

Solve vincula reis,
profer lumen caecis
mala nostra pelle,
bona cuncta posce.

Monstra te esse matrem:
sumat per te preces,
qui pro nobis natus,
tulit esse tuus.

Virgo singularis,
inter omnes mites,
nos culpis solutos,
mites fac et castos.

Vitam praesta puram,
iter para tuum:
ut videntes Iesum
semper collaetemur.

Sit laus Deo Patri,
summo Christo decus,
Spiritui Sancto,
tribus honor unus. Amen.
Marianische Antiphonen


Alma Redemptoris mater

quae pervia caeli porta manes

et stelle maris,

succurre cadenti,

surgere qui curat, populo:

tu quae genuisti, natura mirante,

tuum sanctum Genitorem

virgo prius ac posterius

Gabrielis ab ore

sumens illud Ave

peccatorum miserere.




Salve Regina

Mater misericordiae,

vita dulcedo

et spes nostra salve.

Ad te clamamus, exules filii Evae.

Ad te suspiramus, gementes et flentes

in hac lacrimarum valle.

Eia ergo, advocata nostra,

illos tuos misericordes oculos ad nos converte.

Et Iesum, benedictum fructum ventris tui,

nobis, post hoc exsilium, ostende.

O clemens, o pia, o dulcis Virgo Maria.

�





Schutzmantelmadonna


Glasmalerei, Ausschnitt aus dem Karlsfenster im südlichen Chorumgang des Doms zu Halberstadt, wahrscheinlich 2. Viertel des 15. Jh.


(S. dazu den Hymnus Sub tuum praesidium auf S. 15)





Ave, Regina caelorum,


ave, Domina angelorum,


salve radix, salve porta,


ex qua mundo lux est orta.





Gaude virgo gloriosa,


super omnes speciosa;


vale, o valde decora,


et pro nobis Christum exora.

Marien Krönung


Antependium aus dem Halberstadter Domschatz, Perlenstickerei auf roter Seide, niedersächsisch, Perlenstickerei auf roter Seide, letztes Drittel des 13. Jh.





Regina caeli, laetare,


alleluia,


quia quem meruisti portare,


alleluia,


resurrexit, sicut dixit,


alleluia,


ora pro nobis Deum,


alleluia.

